
Kebakaran hutan di Paka makin pulih
DUNGUN - Kebakaran hutan paya gambut 
di Kampung Tok Arung dekat Santong di 
Paka sejak sembilan hari lalu dapat dikawal 
95 peratus dan dijangka dipadamkan se-
penuhnya dalam masa sehari dua lagi.

Ketua Balai Bomba dan Penyelamat 
Paka, Rezuan Adnan berkata, kebakaran 
tersebut telah memusnahkan kawasan 
tanah gambut seluas 27 hektar itu, yang 
ditanam dengan kelapa sawit.

“Setiap tahun, kebakaran terbuka se-
perti ini berlaku akibat cuaca panas dan 
faktor angin kuat yang menyebabkan api 
mudah merebak dengan cepat.

“Operasi di kawasan ini juga agak ter-
pencil dan kekurangan sumber air adalah 
cabaran besar buat kami,” katanya.

Setiap hari, antara 40 hingga 50 anggo-
ta dari beberapa balai bomba berdekatan 
seperti Kemaman dan Marang bertugas 
mengawal kebakaran hutan tersebut.

Kebakaran itu tidak mendatangkan 
kesan buruk secara langsung kepada orang 
ramai memandangkan ia terletak di kawa-
san terpencil yang jauh dari kediaman. 

Rezuan berkata, kebakaran itu adalah 
kejadian pertama yang melibatkan kawa-
san hutan besar di Dungun tahun ini.

“Kami turut mendapat kerjasama da-
ripada hampir 100 petugas Majlis 
Perbandaran Dungun, Jabatan Pengairan 
dan Saliran serta Jabatan Alam Sekitar yang 
bertungkus lumus memadamkan kebakar-
an” katanya. -Bernama

